
Tazwart 

Win ur nelmid ara tamaziɣt, yettaru akken isusruy, akken yettmeslay. D ayen i t-yettaǧǧan ad yaru 
s waṭas n tuccḍiwin. Tuccḍiwin tunnimin yeggten ɣur yinelmaden d wid yettarun s tmaziɣt s umata 
rzant :  

 Tizdit (20%), 

 Tira n teɣra (17%), 

 Tamsertit (16%) 

 Tussda (10%) 

 Imataren udmawanen (8%) 

 Tazelɣa n wurmir (8%) 

 Addad amaruz (5%) 
 

Tuccḍiwin-nniḍen rzant tufayt, « tt » ɣer taggara n wawal unti… 
 

Win ara yegzin ladɣa tira n teɣra, tizdit, tamsertit… yezmer ad yesnerni aswir-ines n tira s waṭas.  
 

Tuccḍiwin n tira n teɣra zemrent ad kkent seg :  

 Tmeslit d usersiy n umdan yettarun, 

 Umgired deg ususru seg umdan ɣer wayeḍ, 

 Umgired deg ususru seg temnaḍt ɣer tayeḍ, 

 Umgired i icudden ɣer tergalin i d-yezzin i teɣra. 
 

Tizdit d yiwen n wallal n tira, ibeṭṭu izeddi ɣef tikelt ; teskan-d sin n wawalen gar-asen assaɣ. 
Tetteqqen gar wawal agejdan d yimezzayen-is. Tettili tezdit :  

 gar umyag d wawalen i as-d-yezzin : amqim asemmad usrid, amqim asemmad arusrid, 
tazelɣa n tnila. Ama deffir umyag, ama sdat umyag. 

 gar yisem d yiwsilen-is (Amqim n wayla n yisem amagnu, amqim n wayla n yisem n 
timmarewt, amqim n wayla n umḍan, arbib ameskan (n tiẓin, n tigguga, n ubdar, n tiḍent)). 

 gar tenzeɣt d umqim n wayla. 
 

Tamsertit (assimilation) tella gar wawalen deg ussiwel. Deg tira tumrist, tettekkes temsertit i tebɣu 
tili. Amedya : nezmer ad nessiwel (attezwirem) maca yessefk ad naru (ad tezwirem) imi tella-d 
temsertit gar "d" n tzelɣa n wurmir "ad" d umatar udmawan "t—" deg umyag. 
 

Tella daɣen temsertit deg wawal s timad-is (nezmer ad nessiwel : tayaziṭ, tabburt, tappurt, zdat, 
zzat ...). Tifrat-is, deg tira, d tuɣalin ɣer uẓar n wawal-nni (ad naru : tayaziḍt, tawwurt, sdat). 
 

Win i innumen yettaru akken isusruy, akka : 

« Weqbel attegrem asurif, attezewrem nif. Ma wlac Tamazight, wlac wlac wlac… ». 
S teftart-a d cwiṭ n lebɣi d wussis, nesaram ad yesnerni aswir-ines deg tira. Ad yaru akka : 

« Uqbel ad tegrem asurif, ad tzewrem nnif. Ma ulac Tamaziɣt, ulac ulac ulac… ». 

* : Nɛemmed tira n uzwel n teftart-a s tuccḍiwin iwakken ad yedduqqes win ara t-yeɣren. 

Nessaram d ayen ara t-yeǧǧen ad iɣer taftart-a d ad yesseqdec ayen i d-yeddan deg-s.  

Tuccḍiwin yerzan tira n teɣra :  

 

Deg tmaziɣt n ugafa, llant kradet n teɣra i ilan azal asnislan : /a/, /u/, /i/.  
Tiɣri n yilem, [e], ur tli azal-a : ttarran-tt deg tira tumrist akken ad tifsus tɣuri. 

* Ur nettaru e deg taggara n wawal. 
Nettaru e deg tazwara n kra n yimyagen : ečč, eg, els, enz, atg. 
Mi ara mseḍfarent kradet n tergalin tiḥerfiyin deg wawal, ad naru e : alemsir,azger, azzel, 
atg. 
 

 

 

 
 

Arway gar teɣra yezmzer ad yekk seg : 

 Tmeslit d usersiy n umdan yettarun, 

 Umgired deg ususru seg umdan ɣer wayeḍ, 

 Umgired deg ususru seg temnaḍt ɣer tayeḍ, 

 Umgired i icudden ɣer tergalin i d-yezzin i teɣra. 
 

 

 

Arway gar teɣra a / e :  

Tuccḍa Aseɣti 
Ger (d amyag) Gar (d tanzeɣt) 

Yara Yerra 

Xarṣum Xersum 

Tarfed Terfed 

Taqqaruyet Taqqerruyt 

Ad yefaɣ Ad yeffeɣ 

Yaɣli Yeɣli 

Weɣzen Waɣzen 

Lqadis Lqedd-is 
 

Arway gar teɣra e / u :  

Tuccḍa Aseɣti 
Tuɣzi  Teɣzi 

Tufer  Teffer  

 Irugel  Irewwel  

Wesan  Wussan  

 Webrid Ubrid  

Weccen  Wuccen  
 

Arway gar teɣra e / i :  

Tuccḍa Aseɣti 
Yemdukal Yimddukal 

Yemdanen Yimdanen 

Yegawawen Yigawawen 

Yergazen Yirgazen 

Tuccḍiwin yerzan tamsertit : 

 

Tamsertit deg tezrart (gar wawalen) : Ama deg taggara n wawal, ama gar wawalen, llan kra 
n yimesla ttemyezririn : tettili temsertit gar yimesli aneggaru n wawal amezwaru d yimesli 
amezwaru n wawal wis sin. 
Deg kra n tmeslayin (n teqbaylit), tettili temsertit deg wawal : mi ara mlilen sin n yimesla, 
ttuɣalen, deg tmenna, d imesla-nniḍen ur nelli deg uẓar n wawal. 
 

 

 

 
 

Deg tira tumrist, tettekkes temsertit i tebɣu tili. 
 

Ugur n temsertit deg wawal, deg tmenna, tifrat-is, deg tira, d tuɣalin ɣer uẓar n 
wawal-nni. 
 

 

 

Tanzeɣt + isem 

Tadra Aseḍru Tuccḍa Aseɣti 
n + t t-t temurt n tmurt 

n + w ww/bb/gg/pp wabrid n ubrid 

n + y gg/yy gemdanen n yimdanen 

g + w gg deg ass deg wass 

g + y gg gmawlan deg yimawlan 

g + u gg gemkan deg umkan 

f + u ffu afeksar ɣef ukessar 

f + w f-f af awal ɣef wawal 

m + w m-m am assa am wass-a 

g + m gm deg mis deg yimi-s 
 

 Amqim amassaɣ 

Tadra Aseḍru Tuccḍa Aseɣti 
i + i  i-g  igzemren   i izemren  

i + i  i-g  igjuhed  i ijuhden  

ay + y a-g  ageččan  ay yeččan  

 Ay+i  i-g igɛeddan  ay iɛeddan  
 

 Tanzeɣt « d » d uzwir n wunti « t » 

Tuccḍa Aseɣti 
Argaz ttmeṭṭut-is Argaz d tmeṭṭut-is 

Taqqerruyt ttqejirin Taqqerruyt d tqejjirin 

Netta ttwacult-is Netta d twacult-is 

Tazelɣa n tilawt « d » d uzwir n wunti « t » 

Tuccḍa Aseɣti 
Ttameṭṭut D tameṭṭut 

Ttilebḍanin D tilebbḍanin 

Ttaḥmayant D taḥmayant 

Ttalemast D talemmast 
 

Tazelɣa n wurmir « ad » d yimataren udmawanen t- d n- 

Tuccḍa Aseɣti 
Attili  Ad tili  

Anetturar  Ad netturar  

Attxdem  Ad texdem  
 

Tazelɣa n wurmir « ad » d yimataren iwsilen n umyag « t » d « tt » 

Tuccḍa Aseɣti 
Atyiɛiwen  Ad t-iɛiwen  

Atyagi  Ad t-yagi  

Attaɣen  Ad tt-aɣen  

Atentetmuqqleḍ  Ad ten-tettmuqquleḍ  
 

Tazelɣa n tnila « d » d umatar udmawan t- 

Tuccḍa Aseɣti 
Ayid sefhem   ad iyi-d-tessefhem   

Akidar  ad ak-d-terr   

Adkecmeḍ  ad d-tkecmeḍ   

Adaẓeḍ   ad d-taẓeḍ   

Tuccḍiwin yerzan tufayt :  

 
Deg tmaziɣt n wassa llant kradet n tufayin n tidet : /ẓ/, /ḍ/, /ṭ/ : aẓar, iẓi, aḍar, aḍu, iṭij, 
aṭṭan, atg. 
 

 

 

  
Tuccḍiwin yerzan tufayt zemrent ad d-beddlent anamek n wawal. 

 

 

 

Tuccḍa Aseɣti 
Tezriḍ (tɛeddaḍ) Teẓriḍ (tɛelmeḍ) 

Ad t-tarez (cudd) Ad terreẓ (ceqqef) 

Iẓerman (tafekka) Izerman (aɣersiw) 
 

 

Tuccḍiwin yerzan tussda : 

 
Imesli ussid yettaru s usiknew n usekkil : tameṭṭut, tazemmurt, yerreẓ, izegger, ddu, kker, 
atg. Llant snat n taggayin n tussda : tin n tnumi d tin n tjerrumt. 
 

 

 

  
Tuccḍiwin yerzan tussda zemrent ad d-beddlent anamek n wawal. 

 

 

 

 

Tuccḍa Aseɣti 
Tafkas Tafekka-s 

Ucbub Ucebbub 

Tiwezlanin Tiwezzlanin 

Tiqjirin Tiqejjirin 

Tsenanin Tsennanin 
 

Tuccḍa Aseɣti 
Ttadren (subb) Ttaddren (bder) 

Mden (ssimɣer) Medden (lɣaci) 

Lqed (sseḥmu) Lqedd (tiddi) 

Tuccḍiwin yerzan tizdit : 

 

Tizdit d yiwen n wallal n tira, ibeṭṭu izeddi ɣef tikelt ; teskan-d sin n wawalen gar-asen 
assaɣ. Tetteqqen gar wawal agejdan d yimezzayen-is. Tettili tezdit :  

 gar umyag d wawalen i as-d-yezzin : amqim asemmad usrid, amqim asemmad 
arusrid, tazelɣa n tnila. Ama deffir umyag, ama sdat umyag. 

 gar yisem d yiwsilen-is (Amqim n wayla n yisem amagnu, amqim n wayla n yisem n 
timmarewt, amqim n wayla n umḍan, arbib ameskan (n tiẓin, n tigguga, n ubdar, n 
tiḍent)). 

 gar tenzeɣt d umqim n wayla. 
 

 

 

 
 

llant aṭas n tegnatin ideg ur nettaru tizdit, gar-asent : 

 gar wis d umḍan ay t-iḍefren : wis sin, wis krad, atg. 

 gar yimuren n yismawen uddisen : tislit n unẓar, Yusef u Qasi, Si Muḥend u 
Mḥend, atg. 

 

 

 

Tuccḍa Aseɣti 
Aɣidiqabel Ad aɣ-d-iqabel 

ḥemleghtt ḥemmleɣ-tt 

Atentemuqqeleḍ Ad aten-temmuqleḍ 

At yitiɛiwen Ad t-iɛiwen 

Semmanas Semman-as 

Yenna-s Yenna-as 

Tefkiḍiy-d Tefkiḍ-iyi-d 

Tefka-asi-d Tefka-as-d 

Ad iyi awiḍ Ad iyi-d-tawiḍ 
 

Isem + awsil 

Tuccḍa Aseɣti 
Allaɣis Allaɣ-is 

Tamusnik Tamussni-k 

Tadukli naɣ Tadukkli-nneɣ 

Ismis Isem-is 

Yellis Yelli-s 

Tamaw Tama-w 

 

Tanzeɣt + awsil 

Tuccḍa Aseɣti 
Felli Fell-i 

Ɣures Ɣur-s 

Fella-s Fell-as 

Fellak Fell-ak 

Isem + ameskan 

Tuccḍa Aseɣti 
Asegas agi Aseggas-agi 

Argaz agi Argaz-agi 

Tudert agi Tudert-agi 

Temnaṭṭ agi Temnaḍt-agi 

Wemkana Umkan-a 

Axxam nni Axxam-nni 

Usemmiḍ nni Usemmiḍ-nni 
 

Tazelɣa n tnila d tezdit  

  

Tazelɣa n tnila n tla azal, ad tt-nesseqdec. Deg teqbaylit n kra n temnaḍin (tid n wassa), 
tazelɣa n (n win i wimi i nettmeslay) truḥ ad tejlu maḍi. Teqqim-d deg yiwet n tenfalit kan : 
aql-i-n (= aqel-i(yi)-n). 
Maca, deg temnaḍin-nniḍen, ar assa tella, tettusemras.  
 

 

 

  
Yelha ma nessemras tazelɣa n tnila deg tira : tettferriz-d anamek n tefyirt. 

 

 

 

 

Tuccḍa Aseɣti 
Yenecded Yenced-d 

Ur duɣal Ur d-tuɣal 

Ad aẓeḍ Ad d-taẓeḍ 

Ad waliḍ Ad d-twaliḍ 

I dyaɣli I d-yeɣli 

Ak dqavel Ad ak-d-tqabel 
 

Tuccḍa Aseɣti 
Hat-a  Ha-t-a  

 Annecta Annect-a  

Akagi  Akka-agi  

Seg-yimi-s  Seg yimi-s  

Cwiṭ-kkan  Cwiṭ kan  

Ad-as-gen  Ad as-gen  

d-arbib D arbib 

  Tuccḍiwin yerzan imataren udmawanen : 

 

Amyag, yeftin di kra n tmeẓra, yeddes s umatar udmawan d ufeggag, tuddsa-yagi neqqar-
as talɣa tamyagant. Amatar udmawan, yesskan-d anwa udem wuɣur yefti umyag. 
 

 

 

  
Talɣa tamyagant turgamt = t + urga + mt, 

 t - mt, imataren udmawanen 

 urga, afeggag n umyag argu deg yizri 
Imataren udmawanen n yimyagen n tɣara am wid n yimyagen imugna, anagar deg 
yizri i mgarraden. 

 

 

 

 

Tuccḍa Aseɣti 
Ad dafeḍ   Ad d-tafeḍ   

Akdqavel Ad ak-id-tqabel 

Dafɣ-eḍ Ad d-tefɣeḍ 

Ad tt-kemleḍ Ad tkemleḍ 

Ad t-awḍeḍ Ad tawḍeḍ 

Tezri-ḍ Teẓriḍ 

Ad dnarni Ad d-tennerni 

Ayid sefhem Ad iyi-d-tessefhem 

Ara aɣ-dini Ara aɣ-d-tini 
 

Tuccḍa Aseɣti 
Yeɛda    Iɛedda  

 Iɣli Yeɣli  

Ičča-t Yečča-t 

Yedl-itt Idel-itt 

Tuccḍiwin yerzan tazelɣa n wurmir « ad » : 

 

Afeggag n umyag deg wurmir neɣ deg wurmir ussid, qqaren-as tazelɣa n wurmir. 
 

 

 

 
 

Ur nettaru tizdit gar tzelɣa n wurmir, ad, d umyag, acku yezmer ad d-yekcem 
wawal-nniḍen gar-asen. 

 

 

 

Tuccḍa Aseɣti 
Att yeḥrez Ad tt-yeḥrez 

Att xdem Ad texdem 

Akidar Ad ak-d-terr 

Ayid sefhem Ad iyi-d-tessefhem 

Atentetmuqqeleḍ Ad aten-tettmuquleḍ 

 

Tuccḍiwin yerzan urmir ussid : 

 

Nesseftay amyag deg wurmir ussid akken a d-nessken s umata tigawt i d-yettuɣalen, 
yettkemmilen, ur nemmid ara. 
 

 

 

 
 

Amedya: 

 tigawt neɣ addad yellan imir-a, atan yettmeslay d gma-s. 

 tigawt i d-yettuɣalen dima, s tasift i d-itekk yal ass. 

 ssifa yellan di kra n tɣawsa, anners yettɣar belxef. 
 

 

 

Tuccḍa Aseɣti 
Itnejmaɛen  I ttnejmaɛen  

Yexedem  Ixeddem  

Turaren  Tturaren  
 

Tuccḍiwin yerzan « tt » ɣer taggara n yismawen untiyen : 

 

Isekkilen t d z lan, deg tmenna, azal n tzegnaggaɣt, i ttarun zik ţ = [ts ], ž = [dz ]. Maca, 
deg tira, ţ ad yuɣal tt, ž ad yuɣal zz (s usiknew n usekkil) : Ttu, Lezzayer… 
 

 

 

 
 

Deg taggara n wawal, ad naru yiwen n t kan : tidet, turet, tuget,atg. 
 
 

 

 

Tuccḍa Aseɣti 
Tayematt Tayemmat 

Dunitt Ddunit 

Takwatt Takwat 

Tuccḍiwin yerzan addad amaruz : 

 
Isem, deg tmaziɣt, deg tegti, ɣur-s sin n waddaden : addad ilelli d waddad amaruz. 
Isem yettili deg waddad amaruz, 

 ma d asemmad imsegzi (n umatar udmawan neɣ n umqim awsil asemmad usrid) deffir 
umyag  

 ma yeḍfer tanzeɣt (seg tenzaɣ yesseḍfaren addad amaruz) 

 ma yeḍfer isem neɣ amḍan, tili tenzeɣt n gar-asen neɣ ur telli  
Llan yismawen ur nli addad : 

 imalayen i yebdan s tergalt d kra n wuntiyen iwezzlanen : fad, laẓ, tama, tala, tara, tili, 
timmi, tizi, ticci, taluft, taddart, atg. 

 ismawen untiyen i yebdan s teɣri u : tudert, tuddar, turet, tuzzar, atg. 
 

 

 

  
Tuget n tenzaɣ sseḍfarent isem deg waddad amaruz : akked, am, d (n usdukel), 
ddaw, deffir, deg, gar, i, n, nnig, s (n wallal), sdat, sdaxel, sdeffir, seddaw, seg, sennig, 
sɣur, ɣef, ɣur… 
Kra kan n tenzaɣ sseḍfarent isem deg waddad illeli : ar, d (n tilawt), mebla, s (n tnila), 
uqbel, war… 
Kra n tenzaɣ sseḍfarent amqim awsil, ur sseḍfarent isem : fell, yes, yid… 

 

 

 

 

Tuccḍa Aseɣti 
Am ixxamen Am yixxamen 

Wuxxam Uxxam 

Deg iɛeẓẓugen Deg yiɛeẓẓugen 

N iberdan N yiberdan 

Wemkan Umkan 

Ass Wass 

AGEMMAY 
 

Asekkil Isem-is Amedya Asekkil Isem-is Amedya 

a, A a, aɣra aman, azal m, M ma imir, aman 

b, B ba bibb, baba n, N na inigi, aslen, ini 

c, C ca aclim, uccen ɣ, Γ ɣar iɣil, aɣrum, taleɣt 

č, Č yeč učči, aberčečču q, Q qil aqadus, abquq 

d, D da dadda, udi r, R ra (rar) amrar, rwu 

ḍ, Ḍ ḍar aḍar, ablaḍ, aḍu s, S sa (sar) agusim, subb 

e, E ilem, tiɣri n yilem izem, ales t, T ta ntu, tawla, tatut 

f, F fa afus, tuffra, ilef ṭ, Ṭ ṭar aṭas, iṭij, imeṭṭi 

g, G ga targa, agu u, U u, uɣru ul, ulmu, usu 

ǧ, Ǧ yeǧ tiǧǧin, taǧǧewt w, W wa awal, acwir 

h, H ha awelleh, ahicur x, X xa axxam, axelxal 

ḥ, Ḥ ḥim aḥallum, aḥlalas y, Y ya aylew, ayyur 

i, I i, iɣri  itri, izi, imi z, Z za uzzal, izem, annuz 

j, J ja ajlal, tiji, inijel ẓ, Ẓ ẓar iẓi, aẓar, laẓ 

k, K ka ayefki, akal ε, Ɛ εil aεlaw, aεrur 

l, L la alim, tallumt    

 
 
 
 

Isekkilen-nniḍen, am ṛ, ṣ (r akked s ufayen), o, p, v d timerna i d-rennun ɣef wid n  
ugemmay unnim. 
fffffffffffffffffffffff 
Ad naru isekkilen ṛ akked ṣ mi ara izmiren kan ad ssemgirden gar wawalen deg 
talɣiwin-nsen tiḥerfiyin. Amedya : fuṛṛ /  furr ; faṛes / fares ; ṛbu / rbu * ṣṣif / ssif, 
 ṣṣerr / sserr, aṣufi / asufi, ṣeyyed / seyyed. 

ASIGEZ 
Asigez neɣ asenqeḍ, ila azal meqqren, yettarra azal i usgunfu, ibeddi, asesten,  

abhat, abdar, atg., i yellan deg timawt. Asigez, d taluft tameɣradt. 
 

 

Amkan n yisekkilen imeqqranen : asekkil ameqqran, yettili deg sin n yimeḍqan kan : 
 

 Deg tazwara n tefyirt : Tafyirt, tbeddu s usekkil ameqqran, tettfakka s wagaz (tinqiḍt) (.). 
Yečča, yeswa. D argaz. Ssuq, ssbeḥ. Γur-i yiwen n umdakel. 

 
 Deg tazwara n yisem n umdan neɣ n umkan (tamdint, tamurt, atg.) : 

Boulifa, Mammeri, Belɛid at Ɛli, Dallet ; Fransa, Lalman, Marikan, Lpari, Tizi, Bgayet, atg. 

 

 

 Deg waddad amaruz, d asekkil amezwaru ay d ameqqran : 
Tamurt n Yigawawen… 

 
 

Deg unagraw n usigez i ssemrasen, llan yizamulen-a :  
 

 aqqa neɣ aɛeqqa (.), ticcert (,), ticcert aqqa (;), sin n waqqayen wa nnig wa (:), 
 aqqa n tuttra (?), aqqa n ubhat (!), krad n waqqayen (...), 
 gar tacciwin (( )), gar tuccar (« »), acciwen ([ ]), aseṭṭef (iseṭṭaf) ({ }), 
 yugar, yif (>), ddaw, yir (<), ajerrid amezlagu (/), 
 tira i ilan ajerrid s wadda (abc), tira tamezlagut (abc), tira tazurant (abc), atg. 

 

Yal azamul ɣur-s alugen n usemres. S usemres n yizamulen-a ay nferrez anamek n tefyirt : 
 Tameṭṭut, n temdint. (~ tameṭṭut n temdint ...) ; 
 D kecc ! (~ D kecc. ~ D kecc ?) ; 
 Cqan-iyi medden ma nnan ! (= Ur yi-cqin medden ma nnan.) ; 
 Ur uksaneɣ ara ! (= Uksaneɣ ?), atg. 

 
 

Ismawen uzzigen (wid n yimukan, wid n yimdanen), nettaru-ten : 
 

 Akken ttwanṭaqen : Iɣil Ɛli (mačči Iɣil n Ɛli) : Iɣil Bbammas (neɣ Iɣil Wwammas, mačči Iɣil n 

Wammas) ; Tawrirt Musa (mačči Tawrirt n Musa), Tizi Wezzu, atg.  
 Neɣ, akken i llan ttarun ya (deg waddad aɣarim, « l‘état Civil » ) : 

 Ama d ismawen n Yimaziɣen : J.-E. Amrouche, Marguerite- Taos Amrouche, Mouloud     

Mammeri, Mouloud Feraoun, Kateb Yacine, … 
 Ama d iberraniyen : J.-M. Dallet, K. Prasse, André Basset, L. Galand, … 

 Ismawen n tmura (neɣ n temdinin) tiberraniyin, ad ten-naru akken i ttarun ya : Paris, New 

york, Londres (London), Tokyo,… anagar wid i yettumezɣen ya ara naru akka : Fransa, 
Budapest, Lalman, Marikan, Sɛudi … 

ILUGAN IGEJDANEN N TMAZIƔT 

Snernit aswir-nwen deg tira ! 

 

 

Deg uḥric-a ad awen-d-nbeggen amek ara 
tesnernim aswir-nwen deg tira. D ayen i 
isehlen maḍi. Ayagi yebna ɣef kkuẓ n 
wallalen : asbeddi n unasiw n tmaziɣt, 
ilugan n tira, taseftit n yimyagen d useqdec 
n yimawalen n tmaziɣt… 

Allal amezwaru : Anasiw n tira n tmaziɣ 

  

Sbeddet anasiw "Unicode" ɣef uselkim-nwen iwakken 
ad tarum s tmaziɣt ladɣa isekkilen : 
 

ẓ ṛ ṭ ɣ ṣ ḍ ǧ ḥ ɛ č Ẓ Ṛ Ṭ Ɣ Ṣ Ḍ Ǧ Ḥ Ɛ Č 
 

Rzut ɣer dagi 
 

 

Allal wis sin : Ilugan n tira  

 

Adlis-a n tira tumrist (usuelle), d agmuḍ iɣer 
ssawḍen wussisen (efforts) n yimura akked 
yinagmayen (chercheurs). Da, ma nules-as-d, ɣas 
: atna yiswan n tira tumrist, iɣer tessaweḍ temlilit 
n Bumerdas, i tleqqem ɣef Yilugan n tira n 
tmaziɣt, i d-yeffɣen deg useggas 2005 akked 
useggas 2009 : asefrek n tutlayt, acku tira d allal 
n useḥbiber akked usmedyet, akken ur tnegger ; 
asdukel gar tantaliwin n tmaziɣt neɣ gar 
tmeslayin n yal tantala, maḍi : tira s yilugan d allal 
i ibedden n ulmad d uselmed, akken tutlayt ur 
tettɣimi d tiẓgi, wi i iεeddan yeks-as ! 

Rzut ɣer dagi 
 

http://adrar-inu.blogspot.com/2017/05/anasiw-i-tira-s-tmazit.html
http://adrar-inu.blogspot.com/2018/02/aslugen-n-tira-n-tmazit.html
https://1.bp.blogspot.com/-b0njH4a8HZM/WVPfiDU1fII/AAAAAAAALfI/r9bT2DWqWFcoBnIBuDN7Mr9mlBecslQdACLcBGAs/s1600/asurif+4.png
https://1.bp.blogspot.com/-OccOEPlNibM/WoxYkDPHhcI/AAAAAAAAMQg/HFMgllZtDtkk1xFZC6kmec4pX46OLHORwCLcBGAs/s1600/aslugen+n+tira+n+tmazi%C9%A3t.png
https://2.bp.blogspot.com/-W-MDrg46Ny8/WVPja81oc5I/AAAAAAAALfU/iSUnBgYRujobBInNCsuMC8-AkkArLRcLQCLcBGAs/s1600/anasiw+unicode.jpg

 Allal wis kraḍ : Taseftit n yimyagen 

 

Taseftit n yimyagen d lsas n tefyirin. Ad tafem de 
usmel web « amyag.com » taseftit iwulmen n 
yimyagen.  
 

Rzut ɣer dagi 

 
 
 

Allal wis kkuẓ : Imawalen n tmaziɣt 

 

Yal yiwen yezmer ad yesbedd Amawal ameqqran 
n tmaziɣt deg uselkim-ines ! Ayagi yekka-d seg 
twuri (fonction) n unadi awerman (automatique) 
deg merra imawalen s umasal (format) PDF 
mebla ma teldim-ten yiwen yiwen. Teḥwaǧem 
kan aseɣẓan (logiciel) “Acrobat Reader” d 
yimawalen s umasal PDF. 
 

Walit amek dagi 
 

 
 

 
 

 
 

 
 
 

http://adrar-inu.blogspot.com/2016/08/taseftit-n-wemyag-di-teqbaylit.html
https://4.bp.blogspot.com/-M4cRYrHAi5A/WVU1aFSzvwI/AAAAAAAALfw/G2C6Tt2qptAUY5QiAB0xWlQv3MpadaoHACLcBGAs/s1600/amyag.png
https://3.bp.blogspot.com/-QOTmCRGKF10/WVU2H-8U6vI/AAAAAAAALf4/D3Ca6ME4Zok2xjlvP2whIFZpqR8hrfP3QCLcBGAs/s1600/Amawal+ameqqran+n+tmazi%C9%A3t.png
https://www.amyag.com/

Amawal ameqqran n tmaziɣt  

 

 
 
 

 
Yal yiwen yezmer ad yesbedd Amawal ameqqran n tmaziɣt deg uselkim-ines ! Ayagi yeshel 
maḍi, yekka-d seg twuri (fonction) n unadi awerman (automatique) deg merra imawalen s 
umasal (format) PDF mebla ma teldim-ten yiwen yiwen.  
 
Teḥwaǧem kan aseɣẓan (logiciel) « Acrobat Reader » d yimawalen s umasal PDF. Walit 
amek … 
 

👉 Win ur nesɛa ara aseɣẓan Acrobat Reader, yezmer ad t-yaf dagi : Acrobat Reader 
 

👉 Win ur nesɛa ara imawalen s umasal PDF, yezmer ad yaf ugar n 30 n yimawalen dagi 
: Imawalen 
 
 
 
 
 
 
 
 
 
 

https://get.adobe.com/fr/reader/
http://adrar-inu.blogspot.com/search/label/Lexiques%20-%20Imawalen
https://4.bp.blogspot.com/-_0pwBE28u-I/WXoqA30JgVI/AAAAAAAALjU/XtJCfLhvlTsl68OQfY9Xf_CyOVIACQbMQCLcBGAs/s1600/amawal+n+tmazi%C9%A3t.png

1- Rret merra imawalen tesɛam deg yiwen ukaram (répertoire) i t-semmam « Imawalen » 
2- Ldit « Acrobat Reader » 
3- Rzut ɣer « Edition/Recherche Avancée » 
 
 

 
 
 
 
 
 
 
 
 

https://3.bp.blogspot.com/-lTjj4LAYZhU/WKnZFmMME0I/AAAAAAAAK7Y/IcDanK_ME8oDGy38H7YBr9gRAyoB57QNwCLcB/s1600/Tugna+1.jpg

4- Xtiret « Dans tous les documents PDF dans » 
5- Wehhit ɣer tansa n ukaram « Imawalen » 
 
 

 
 
 
6- Arut awal i tettnadim - Amedya : ad nnadi awal "arbre" s tmaziɣt 
7- Sekkret anadi  
 

https://1.bp.blogspot.com/-KnrPfiyikjg/WKnZTCxUXBI/AAAAAAAAK7c/Obte7qStlfg2iWrEvQgTgCgX9SiI6YfdACLcB/s1600/Tugna+2.jpg

Anadi yefka-d 59 tikwal awal « arbre » deg 06 n yimawalen ! 

 
 

 
 

https://1.bp.blogspot.com/-kSB3CMUQQWI/WKnZnOlOaqI/AAAAAAAAK7g/6OPdOpoxhAMx3NAPg8w9hArXVptiGT2IwCLcB/s1600/Tugna+3.jpg
https://2.bp.blogspot.com/-3PQNDaq6B1Y/WXoqNyNjO_I/AAAAAAAALjY/_tj_iWiBE4sBuszDNWP93a75SSTc4A4UQCLcBGAs/s1600/Amawal+ameqqran+n+tmazi%C9%A3t.png

Imedyaten n tira n yinelmaden 

TAMAWALT 
 

S tmaziɣt S tefransist  S tmaziɣt S tefransist 

Agbur Sommaire  Tasebḍut Répartition 

Tuccḍiwin Fautes  Tiɣula Domaines 

Tunnimin Habituelles  Tirawalt Orthographe 

Tizdit Trait d’union  Asnislan Phonologique 

Tamsertit Assimilation  Tiɣra Voyelles 

Tussda Tension  Tirgalin Consonnes 

Imataren  Indices  Arway Confusion 

Udmawanen Personnels  Timenna Allocution 

Tazelɣa  Particule   Zriri Fondre 

Urmir Aoriste  Tazrart Chaîne 

Addad  Etat   Tadra Origine 

Amaruz Annexion  Aseḍru Réalisation 

Tameslit Ouie  Amassaɣ Relatif 

Asersiy Concentration  Tanzeɣt Préposition 

Izeddi Assemble  Aseɣti Correction 

Imezzayen  Eléments  Taggayin  Catégories 

Assaɣ Relation  Susru Prononcer 

Amqim  Pronom  Tameẓra Aspect 

asemmad Complément  Afeggag Radical 

usrid Direct  Imsegzi Explicatif 

Arusrid Indirect  Imalayen Masculins 

Tanila Direction  Awsil Affixe 

Iwsilen  Affixes  Asigez Ponctuation 

Amagnu Ordinnaire  Asesten Interrogation 

Tiẓin Proximité  Tameɣradt Universelle 

Tigguga Eloignement  Tiggeɣt Occlusion 

Abdar Evocation  Tizenzeɣt Spirantisation 

Tiḍent Altérité  Tanɣit Affriction 

Tumrist Usuelle  Tazegnaggaɣt Labio-vélarisation 

Ussis Effort  Tufayt Emphase 

Timawt Orale  Asgunfu Repos 

Asemres Utilisation  Anagraw Système 

Izamulen Symboles  Uzzig Propre 

Alugen Règles  Aɣarim  Civil 

Asmel Site  Awerman  Automatique 

Inagmayen Chercheurs  Aseɣẓan Logiciel 

Tawuri Fonction  Amasal Format 

Amawal n tusnakt – Tafsut 4-1984 

